
STQARRIJA GHALL-ISTAMPA

25 TA"MARZU 2026

IL-KUNSILL TAL-KTP JIKKONKLUDI L-
INVESTIGAZZJONI DWAR IL-KOLLASS PARZJALI
TA’" HAJT FIL-QASAM INDUSTRIJALI TA'BULEBEL

B'referenza ghall-istgarrija ghall-istampa mahruga fit-18 ta’ Marzu 2025, il-Kunsill tal-
Kamra tal-Periti jixtieq javza li l-investigazzjoni dwar jekk il-kollass parzjali ta’ hajt li sehh
is-sena l-ohra fil-Qasam Industrijali ta’ Bulebel kienx ir-rizultat ta’ negligenza professjonali
giet maghluqa.

Fit-tmien tal-investigazzjoni tieghu, il-Kunsill ikkonkluda li l-kollass kien ir-rizultat ta’
sekwenza zbaljata fl-ezekuzzjoni tax-xoghlijiet mill-kuntrattur, inkluz in-nuqgas li jimtlew
il-briks fil-hitan ta’ barra, li kienu ddisinjati biex jerfghhu l-piz ta’ saqaf gabel ma jinghata -
konkos.

Il-Kunsill innota wkoll li l-progett kien ikkaratterizzat minn xoghol fqir f'partijiet ohra tal-
progett, b’mod partikolari fil-fili tal-bricks li ma ltagghux f'wahda mill-kantunieri tal-binja
minhabba nuqgas ta’ livellar tal-filati skond is-sengha u l-arti.

Mill-evidenza migbura, irrizulta b’mod car li l-kollass ma sehhx b’rizultat ta’ dizinji jew
istruzzjonijiet negligenti, jew b’mod aktar generali minhabba xi negligenza professjonali
ohra min-naha tal-perit tal-progett.

Fil-fatt, il-Kunsill osserva li l-ezekuzzjoni korretta tax-xoghlijiet taga’ taht ir-
responsabbilta esklussiva tal-kuntrattur u/jew tal-bennej licenzjat, u li l-perit mhux
responsabbli li jissorvelja direttament il-kwalita tax-xoghlijiet f’siti ta’ kostruzzjoni, peress
li dan jikkostitwixxi kunflitt ta’ responsabbiltajiet li jwassal biex jigu trasferiti l-
obbligazzjonijiet legali tal-kuntrattur ghal fuq il-perit, u jinkisru principji bazic¢i ta’
imparzjalita u indipendenza.

Fid-dawl ta’ dan, il-Kunsill iddec¢ieda b’mod unanimu li jaghlag din l-investigazzjoni.

